
УСЕ—НА ЧАРНОБЫЛЬСКI ШЛЯХ ЗА БЕЛАРУСЬ

Глыбокапаважаныя сябры Сойму Беларускага Народнага Фронту i Кансэрватыўна-Хрысьцiянскай Партыi—БНФ! Вiтаю вас у Бацькаўшчыне. Хай большаюць нашы сiлы i гартуецца моц!

Напад унутраных войскаў i мiлiцыi на людзей 25 сакавiка ў Менску, а таксама iншыя падзеi ў Беларусi i на сьвеце, змушаюць нас уважлiва прыгледзецца да таго, што адбываецца, i зрабiць высновы, каб правiльна разумець i рабiць.

Напад выразна выявiў i зноў засьведчыў, што на Беларусi створаны чужы i менвiта акупацыйны рэжым. Гэта вiдаць ня толькi ў неадэкватным ужываньнi сiлы (вывад на вулiцу бронетэхнiкi, спэцслужбаў, сабак), але перш за ўсё—у хамскай нянавiсьцi i поўнай непавазе да беларусаў, да грамадзянаў, да несельнiцтава краiны, якое функцыянэры краiны ня лiчаць за людзей i адносяцца да яго, як да чужога, варожага i не свайго. Гэтак адносiлiся да беларусаў нямецкiя фашысты ў перыяд акупацыi Беларусi. Гэтак адносяцца да чачэнцаў рускiя бандыты, што акупавалi Чачэнiю. Гэтак паводзяць сябе акупацыйныя ўлады на Беларусi i спэцаддзелы войска па барацьбе зь беларусамi.

Напад на людзей у Менску—гэта яскравы вынiк паўзучай антыбеларускай акупацыйнай палiтыкi прамаскойскага рэжыму. Цяпер яна актывiзуецца ў некалькiх накiрунках. Менавiта:

   - у мэтадычных кадравых зьменах. Беларусы ва ўладных i кiруючых структурах (незалежна ад ступенi адданасьцi рэжыму) замяняюцца рускiмi, прытым як правiла, супрацоўнiкамi цi агентамi савецкага КГБ.  У гэтым рэчышчы адбываюцца ўсе замены ва ўладзе (Антановiча на Латыпава, Лiнга на Ярмошына, Даўгалёва на Кабякова, Заламая - прэч i г.д.) Тое i ў эканомiцы, у дырэктарскiм корпусе, у вабласьцях, у адукацыi i культуры. Акупаванай тэрыторыяй павiнны кiраваць акупанты.  Стаўленiкам—няма даверу. Яны—часовыя выканаўцы;

   - у iнфармацыйна-прапагандысцкай апрацоўцы насельнiцтва. Гэта выяўляецца ў манапалiзацыi ўсяго шмтатыражнага друку, радыё, тэлебачаньня, у кантролi i ўплыве на зрусiфiкаваны так званы “незалежны” ад Лукашэнкi друк i практычна ў поаўным задушэньнi беларускай навукi, медыцыны, адукацыi i асьветы, кнiгавыданьня, друку для дзяцей, перасьледваньнi дзеячоў беларускага мастацтва i культуры, зьнявазе беларускай iнтэлiгенцыi;

   - у стварэньнi штучнай залежнасьцi i незаконным падпарадкваньнi беларускiх прадпрыемстваў расейскаму крымiнальнаму капiталу;

   - у штучным, знарочытсым стварэньнi неспрыяльных умоваў для беларускага прадпрыймальнiцтва, беларускай вытворчасьцi i эканамiчнай дзейнасьцi;

   - у штучным стварэньнi фармальных умоваў i праўных абмежаваньняў, якiя выклiкаюць зьбядненьне людзей, выезд зь Беларусi i вымiраньне насельнiцтва;

   - у стварэньнi знарочыстых умоваў для дэградацыi Беларускай армii, зьмяншэньня яе значэньня, колькасьцi, беларускага складу афiцэрскага корпусу, баяздольнасьцi, павагi ў грамадзтве.

Калi спэцназаўцы рэжыму без прычын i беспакарана могуць бiць палкамi i выкручваць рукi на вулiцы начальнiку гарнiзона палкоўнiку Беларускага Войска, то усё зразумела: што гэта за краiна i якая гэта краiна.

Унутраную акупацыю ў Беларусi ажыцьцяўляюць унутранымi сродкамi.

Таму унутраны войскi i мiлiцыя павялiчаныя да 135-цi тысячаў, iм дадзеныя сродкi i не абмежаваныя законам магчымсьцi. Беларускiя ўзброеныя сiлы, Армiя краiны тут толькi перашкаджаюць, бо зьяўляюцца абаронным чыньнiкам суперэнiтэту. Таму колькасьць Беларускай Армii зьменшылi да 80-цi тысячаў, абрэзалi забесьпячэньне, прынiзiлi павагу да беларускага афiцэра i салдата, зьмянiлi вышэйшы афiцэрскi кiруючы склад на расейцаў, павязалi залежнасьцю ад расейскаг ВПК i прыдуманымi дачэненьнямi з расейскiм крымiнальным войскам. Неадэкватная рэакцыя на 25 Сакавiка, вывад на вулiцы дзесяткаў адзiнак бранетэхнiкi, сьцягваньне ў стаiцу тысячаў салдатаў унутраных войскаў i мiлiцыi, i адначасна ад’езд Лукашэнкi за межы краiны,- усё гэта сьведчыць, што ў душы i ў галаве яго месьцiцца паранойны страх перавароту i змовы.  Навязьлiвыя пачуцьцi i трывожныя думкi завалодалi iстотаў палiтычнага пацыента.

З другога боку, палiтыка Масквы ў апошнiя 5 гадоў была ўпарта накiраваная на тое, каб адцягнуць увагу ў Беларусi ад 25 Сакавiка, зьнiвелiраваць яго значэньне, зрабiць нязначным. Выкарыстоўвалася адна i тая ж правакацыйная схема. Сутанасьць яе - ў перанясеньнi ўвагi з 25 на 15 сакавiка - на дзень, калi была прынятая скрыўленая Беларуская Канстытуцыя (з механiчна ўстаўленым разьдзелам пра прэзыдэнта), якая прызначыла дыктатуру (i сваю ж забарону).

Дарэчы, нагадаю, што парлямяцкая апазыцыя БНФ афiцыйна папярэдзiла грамадзтва, што прыняцьце скрыўленай Канстытуцыi адкрые шлях да дыктатуры, якая зьнiшчыць Канстытуцыю Мы не галасавалi за папсаваную Канстытуцыю, бо разумелi, што яна стане зброяй для аўтарытарнага захопу ўлады ў Беларусi спэцслужбамi i прамаскоўскай намэнклятурай, i таму яе ўсяроўна любымi спосабамi ў камунiстычным парляманце прымуць, ня гледзячы на плод нашай працы - дэмакратычны зьмест.

Чаму рэжымная намэнклятура i яе палiтычныя халуi iмкнуцца адцягнуць увагу з 25-га на 15 сакавiка - зразумела. Яны старалiся спынiць узрастаньне важнасьцi сьвята 25 Сакавiка як моцнага кансалiдуючага чыньнiка беларускай нацыi. У 1996 годзе, напярэдаднi падпiсаньня першай незаконнай акупацыйнай дамовы Ельцына i Лукашэнкi аб “саюзе” Беларусi з Расеяй, умяшаньне чужародных сiлаў у апазыцыйныя дачэненьнi было вельмi адчувальным. Тады таксама ставiлi  на 15-га сакавiка, стваралi агульныя “аргкамiтэты”,дзе тоўпiлiся ўсе вядомыя сёньня калябаранты, пустазвонiлi i друкавалi заклiкi пра дэмакратыю ды дэмакратычныя сiлы. але перамагла Беларусь. Адбылося так, як зрабiў Народны Фронт, 24 сакавiка 1996 года ў Менску на шэсьце i мiтынг супраць расейскай “iнтэграцыi” выйшлi ад 50-цi да 70-цi тысячаў чалавек, была аблога студыi тэлебачаньня, пачалiся першыя сутычкi i бойкi з спэцназам. Гэта ўбачыў увесь сьвет i зь недаверам паставiўся да “iнтэграцыйнага” спэктаклю ў Маскве. Удар па нягоднiках быў магутны i нечаканы.

Цяпер у 2000 годзе, Масква адччула зрух псыхалягiчнага пералому ў Беларусi i кiнула на задушэньне беларускай салiдарнасьцi несувымерныя сiлы (вядома, што Пуцiн з Лукашэнкам кiравалi апэрацыяй у Менску). Тым больш, што правакацыя 15-га сакавiка не спрацавала. Не лiчылiся нi з чым, толькi б задушыць  акцыю беларускай кансалiдацыi ў Дзень Незалежнасьцi i прадэманстраваць “нiкчэмнаму” Захаду сваю рашучасьць.

Спынiць манiфэстацыю ўдалося ў вынiку правядзеньня цалкам незаконнай i нязгоднай з правам, вайсковай апэрацыi супраць насельнiцтва. Антынародны рэжым выйграў грубай сiлай, цаною палiтычных страт.

Але гэта не перамога акупантаў i не паражэньне беларусаў. Сiтуацыя можа быць кардынальна зьменена беларусамi ў сваю карысьць у канцы красавiка, у гадавiну радыяцыйнага Чарнобыля, якая супадае з Чарнобылем акупацыйным.

Рэжым больш не пераможа. Бо для яго застаўся толькi адзiн выбар, якi ён наканаваў сабе сам: альбо бiць альбо ня бiць. Абодва варыянты для яго фатальныя, калi беларусы масава i салiдарна выйдуць на Чарнобыльсi Шлях.

Памятайма аднак, што ЧАРНОБЫЛЬ I ЯГО ПРЫЧЫНЫ - ГЭТА НЯ ТОЛЬКI КРЫВАВЫ КАМУНIЗМ, ЧАРНОБЫЛЬ - ГЭТА ЁСЬЦЬ ДЗIКАЯ, НЯДБАЛАЯ, КАЛАНIЯЛЬНАЯ РАСЕЙШЧЫНА, ДЛЯ ЯКОЙ ЖЫЦЬЦЁ БЕЛАРУСАЎ НIЧОГА НЯ ЗНАЧЫЦЬ.  ЧАРНОБЫЛЬ - ГЭТА ЦЫНIЗМ РАСЕЙСКIХ ВАРВАРАЎ, ЯКIЯ РАССТРЭЛЬВАЛI I СПУСКАЛI  РАДЫЯЦЫЙНЫЯ ХМАРЫ НАД МАГIЛЁЎСКАЙ I ГОМЕЛЬСКАЙ ВОБЛАСЬЦЯМI I ПОТЫМ ПРЫДУМВАЛI НАМ 35-БЭРНУЮ КАНЦЭПЦЫЮ ПРАЖЫВАНЬНЯ I ЖАРТВАЛАЛI ПРА “РАДОНАВЫЯ ВАННЫ” ДЛЯ БЕЛАРУСАЎ.

КАМУНIЗМ БЫЎ ТОЛЬКI ШЫРМАЙ ДЛЯ ШАЛЁНАГА, ВАЛАСАТАГА РУСКАГА IМПЭРЫЯЛIЗМУ, ЧЫНГIЗХАНШЧЫНЫ, ГРАМАДЗТВА БЕЗ IНТЭЛIГЕНЦЫI, ДЗЕ ЛЮДЗI ТВОРЧАСЬЦI I IНТЭЛЕКТУАЛЬНАЙ ПРАЦЫ IСНУЮЦЬ БЕЗ СУМЕЛЕНЬНЯ I ПАДТРЫМЛIВАЮЦЬ САМЫЯ ЦЕМРАШАЛЬСКIЯ ДЗЕЯНЬНI ЗЛАЧЫННЫХ РАСЕЙСКIХ УЛАДАЎ - ВЫНIШЧЭНЬНЕ АФГАНЦАЎ, ЗЬНIШЧЭНЬНЕ ЧАЧЭНII I ГЕНАЦЫД НАРОДА, ПАРАНОЮ ЛУКАШЭНКI I АНШЛЮС БЕЛАРУСI, КАМУНIЗМ ЦЯПЕР СТАЎ ДЛЯ РУСКАГА IМПЭРЫЯЛIЗМУ СХОВАНКАЙ АД КАЛЕКТЫЎНАЙ АДКАЗНАСЬЦI РАСЕЙСКАГА ГРАМАДЗТВА ЗА ЗЛАЧЫНСТВЫ СУПРАЦЬ ЧАЛАВЕЦТВА, ЧАРНОБЫЛЬ ЁСЬЦЬ ТАКIМ ЗЛАЧЫНТВАМ, ЯКОЕ ПРАРАСЕЙСКI АКУПАЦЫЙНЫ РЭЖЫМ ВЫКАРЫСТОЎВАЕ ДЛЯ ЗЬНIШЧЭНЬНЯ БЕЛАРУСКАЙ НАЦЫI.

Паважаныя сябры! Спадзяюся, што 15-га i 25-га сакавiка вы зблiзку добра ўбачылi чыннасьць балотнай апазыцыi i пераканалiся (хто сумняваўся), што нельга iсьцi разам з падвойнымi ды хiтрымi, бо ўвалiшся ў дрыгву. Мы ёсьць арганiзацыя вызвольнага руху. Мы павiнны, як i ўвесь час, зыходзiць зь Беларускай iдэi i дзейнiчаць па палiтычнай адраджэнскай праграме, не зважаючы на “балота” i не канфрантуючы зь iм. Гэта мы мусiм правесьцi акцыю Чарнобыльскi Шлях.  Мы павiнны заклiкаць усiх “на Вялiкi Сход па Бацькаўшчыну”.

Наша партыя - Беларускi Народны Фронт - шмат зрабiла дзеля беларускае салiдарнасьцi 25-га Сакавiка. Мы пераможам цяжкасьцi, што стварылi нам калябаранты. Мы зноў становiмся на ногi i трымаем iнiцыятыву. Невыпадкова, што 25 Сакавiка прадуманы i мэтанакiраваны ўдар рэжым нанёс па кiраўнiцтве Беларускага Народнага Фронту, якое было арыштвана (Юры Беленькi, Анатоль Крыварот, Алесь Чахольскi).  Прытым, выконваючы абавязкi Старшынi БНФ у Беларусi Юры Беленькi быў па-зьверску зьбiты i зараз занходзiцца на дамашнiм лячэньнi пад назiраньнем лекараў. Мы не павiнны дараваць рэжыму i пакiнуць без адказу гэты факт бандыцкага зьбiцьця нашых кiраўнiкоў. Неабходна падаць матэрыялы ў суд з патрабаваньнем узбудзiць крымiнальную справу супраць Мiнiстра ўнутраных спрваў Сiвакова i спраўцаў яго загадаў.  Неабходна таксама iнфармаваць мiжнародную супольнасьць пра бандыцкi напад на Юры Белелькага i знайсьцi грамадзкую падтрымку нашым патрававаньням прыцягнуць да судовай адказнасьцi Сiвакова i яго падначаленых.

Узмацняйма наш поступ па ўсiх нашых праграмах: “Беларускай Салiдарнасьцi”, “Грамадзянству БНР”, падпiсах за незалежнасьць i падрыхтоўцы Грамадзянскага Парляманту. Калi да канца красавiка Вярхоўны Савет i спадар Шарэцкi ня здолеюць нiчога зрабiць у справе стварэньня рэальных i галоўнае - дзейных (а не фармальных ды пустапарожнiх) канстытуцыйных структураў, то мы павiнны будзем прыступiць да стварэньня грамадзянскiх структураў улады, пра якiя мы ўжо даўно кажам, зважаючы на няздольнасьць няздольнага Вярхоўнага Савета.

Мяркую, што нам варта падтрымаць грамадзкую iдэю Ўсебеларускага Кангрэсу за волю, свабоду i незалежнасьць Беларусi. Але гэта мусiць быць не партыйнае, а грамадзкае мерапрыемства. У iм павiнны прымаць удзел асобы, а не партыi i арганiзацыi. Iнакш Кангрэсу не атрымаецца.  Разумееце—чаму. “Тусоўка” i “балота” дэзарганiзуюць усё. (Яшчэ й грантаў зажадаюць). Падтрымаем iнiцыятараў - i карты iм у рукi. Iдэя добрая, калi за яе бяруцца добрыя людзi. Мы падтрымлiваем, дапаможам i возьмем удзел. Але ў нас, у фронтаўцаў, ёсьць свае палiтычныя, партыйныя задачы i абавязкi перад Радзiмай.

Жыве Беларусь! Жыве вечна!

Зянон ПАЗЬНЯК

Старшыня Беларускага Народнага Фронту “Адраджэньне” i Кансэрватыўна-Хрысьцiянскай Партыi - БНФ.
Файл падрыхтаваны Раманам Салаўянам.

